
GOUVÈNÈ CUOMO LANSE TWAZYÈM ANE KONPETISYON STARTUP $5 MILYON 

43NORTH 
 

Pwogram nan ofri $5 Milyon nan Prim Lajan Kach  
 

Yap aksepte aplikasyon yo kounye a jiska 31 Mas 2016 
 

 

Gouvènè Andrew M. Cuomo jodia te anonse ke yo te aksepte aplikasyon pou twazyèm 
ane nan43North. Konpetisyon $5 milyon an ap atire antrepriz yo ki soti toupatou nan 
mond lan pou fè konpetisyon pou pri yo ki pral chanje startups yo ki gen gwo potansyèl 
kwasans an antrepriz finanse nan rejyon Lwès New York.  
 
"Apre dezan, konpetisyon 43North la te atire kèk nan antreprenè ki pi inove ak pi briyan 
nan mond lan nan Buffalo e nan twzyèm ane a, nou pral kontinye pote elan yo ale 
delavan," te deklare Gouvènè Cuomo. "Avèk Lwès New York ki rapidman ap vini kay 
pou anpil biznis avangadis, nou dwe angaje pou fè envestisman ki sible a ki enpòtan 
pou devlope endistri de pwent yo ak inovasyon." 
 

Konpetisyon 2016 la gen ladan yon strikti pri revize ki kounye a prezante gran pri $1 
milyon, yon pri runner-up $600,000, ak sis prim $500,000. Yap bay yon prim adisyonèl 
$400,000 a gayan yo kòm rekonpans apre finansman an. Yon pati nan inisyativ Buffalo 
Billion Gouvènè a, konpetisyon an ap fonksyone grasa $6 milyon sipò ki soti nan New 
York Power Authority ak $1 milyon ki soti nan Empire State Development. Finansman 
odela de pri lajan ap itilize pou kouvri depans operasyon ak pou ede asire ke 43North 
kontinye pou l alafwa atire nouvo konpetitè epi sipòte gayan ane pase yo pandan yap 
kòmanse travay yo nan Buffalo.  
 

"Konpetisyon 43North se yon envestisman ki pwouve nan lide inove ki pral kontinye 
transfòme Buffalo ansanm avèk tout ekonomi Lwès New York," te deklare Gouvènè 
Adjwen Kathy Hochul. "Chak gayan gen posibilite pou devlope an yon biznis kap 
devlope ki pral kreye travay epi ede ekonomi nou an. Tankou yon moun kap rele Buffalo 
lakay li, Mwen ka pale de renesans ki sou wout-- e se akoz pwojè inovatè tankou 
43North, ki sipòte pa inisyativ vizyonè Buffalo Billion Gouvènè Cuomo." 
 

Direktè Egzekitif 43NorthJohn T. Gavigan te deklare, "Nenpòt moun ki gen yon 
startup ki solid tankou wòch gen yon chans lejitim pou fè rèv yo tounen reyalite grasa 
konpetisyon 43North la. Ekip 43North la kontan paske li pwopaje mesaj opòtinite 
Gouvènè Cuomo toupatou nan Amerik di Nò ak nan mond lan, kòm nou pral antreprann 

ankò plizyè arè ekspozisyon sou wout yo pou angaje antreprenè yo ki gen tout orijin, 
sektè, endistri ak oryantasyon nan lavi a.  Nap rete tann tou pou n pataje anpil bèl kalite 
nan kilti startup Buffalo avèk moun biznis enteresan, fonse sa yo." 
 

Prezidan New York Power Authority John R. Koemel te deklare, "Nou te konnen ke 
inisyativ 43 North Gouvènè Cuomo a tap pou toutan chanje peyizaj biznis nan Lwès 
New York ak nan Eta, men rezilta yo jiska dat te depase anpil atant NYPA. Mwen fyè 
paske finansman nou an ap kontinye jwe yon wòl enpòtan nan asire ke rejyon an rete 
nan episant yon mouvman mondyal nan direksyon yon ekonomi divèsifye ki pi inove ak 
teknik." 
 

Prezidan ak PDG New York Power Authority Gil Quiniones te deklare "De nan pi 
gwo priyorite Gouvènè Cuomo, se pou garanti travay manifakti ki enpòtan ak pwoteje 
anviwonman an, sa parèt nan alokasyon NYPA pou enèji renouvlab idwo-elektrik a ba 
pri pou rive nan manifakti Tulip. Itilizasyon idwo-elektrisite ki jenere lokalman, ap pèmèt 
Tulip kontinye angajman istorik nan kominote a, Lwès New York pou deseni kap vini 
yo."  
 
Mennm jan avèk ane pase, konpetisyon 43North la ap divize an twa seri:  

• Wonn 1 (4 Mas  – 31 Me, 2016): Yap aksepte aplikasyon yo atravè sitwèb 
konpetisyon an,43north.org. Objektif Wonn 1 an se pou aplikan yo bay yon 
vizyon sou antrepriz yo, enkli konsèp biznis, kliyan ki sible, apèsi endistri a, 
peyizaj konpetitif, ak posib revni. Ane sa a, 43North ap chaje yon frè $100 pou 
aplikasyon, avèk yon frè anrejistreman bonè $50 pou konpayi yo ki soumèt 
aplikasyon yo nan dat 31 Mas. 
• Wonn 2 (Ete 2016): Yap anonse semi-finanlis yo. 
• Wonn 3 (Oktòb 2016): Jiska 20 ekip finalis ap lanse biznis yo an pèson devan 
yon komite jij nan Buffalo. Konpetisyon an ap fini avèk yon selebrasyon 8 gayan 
ke yo chwazi. 

 
43North ouvè pou aplikan laj 18 ane ak pi gran nan nenpòt endistri, avèk eksepsyon 
nan endistri ospitalite ak lavant andetay brik-ak-motye. Yap aksepte aplikasyon yo pou 
konpetisyon an jis nan dat 31 Me 2016 nan 43north.org. Pou gade tèm ak detay 
aplikasyon 43North 2016 la, klike la. 
 
Fondatè ak PDG Energy Intelligence Daniel Shani te deklare, "Avèk fon yo ke nou 
resevwa jodia ki soti nan konpetisyon inogiral 43North, konpayi nou an te devlope ak 
evolye nan fason ke nou pat janm panse ki ta ka posib. Buffalo te vini yon pati enpòtan 
nan idantite nou e finansman ak resous ki soti nan 43North te ede bati yon fondasyon ki 
pi solid ki nesesè pou nou kap vyab ak konpetitif. Nou te kontan paske nou te fè pati 
nan konpetisyon inogiral la, e mwen pa ka tann pou m wè biznis yo ki pral soti nan 
twazyèm ane a."  
 
Ko-Fondatè ak PDG Plum Caitlin MacGregor te deklare, "Prim ke yo te ba nou nan 
dezyèm konpetisyon 43North te yon moman transfòmasyon pou konpayi nou an. 
Tankou anpil antrepenè, nap rete tann pou n entwodui nouvo gwo lide ki pral 

revolisyone endistri nou an. Avè resous yo, sipò ak anviwonman kolaboratif ke 43North 
mennen, nou pi pre pou nou reyalize vizyon sa." 
 
Pou aprann plis sou ansyen gayan 2014 ak 2015 yo, klike la. 
 
Enfòmasyon sou 43North 
43North se yon konpetisyon startup $5 milyon, ki bay prim lajan kach a kèk nan pi bon 
antrepriz startup yo ki soti toupatou nan mond lan. Gayan 43North yo ap resevwa espas 
enkibatè gratis nan Buffalo pou yon lane, gid nan men konseye yo ki nan domèn menm 
jan, ansanm avèk aksè nan lòt pwogram rekonpans biznis tankou START-UP NY. 
43North fonsyone grasa sipò inisyativ Buffalo Billion Gouvènè Andrew Cuomo ak 
sibvansyon $6 milyon ki soti nan New York Power Authority ak $1 milyon nan Empire 
State Development. Sipò anplis soti nan Grid National Grid, EY, the State University of 
New York nan Buffalo ansanm avèk plizyè lòt pwomotè. Pou w jwenn yon lis konplè 
pwomotè ak plis enfòmasyon sou 43North, vizite www.43north.org. 

